
ᑐᓂᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ

ᐱᔾᔪᑎᖃᖅᑐᑎᑦ

ᐃᓱᒪᓕᐅᕆᐊᓕᒃ: X ᑐᑭᓯᒋᐊᕈᑎᔅᓴᖅ

ᐱᔪᑎᓕᒃ: ᓯᕗᓂᑦᑎᓐᓂ ᐋᖅᑭᓱᖅᑕᐅᔪᓐᓇᖅᑐᖅ ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ ᐊᒻᒪᓗ ᐱᒋᐊᕈᑎᔅᓴᓄᑦ

ᐸᕐᓇᐅᑏᑦ ᑎᑎᕋᖅᓯᒪᓪᓗᓂ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ (Species at Risk Act) 

ᖃᓄᐃᑦᑑᓯᒪᒻᒪᖔᖅ: 

 ᑕᐃᒪᓐᖓᓂ ᑎᒍᓯᓚᐅᖅᓯᒪᒻᒪᑕ ᒐᕙᒪᑐᖃᒃᑯᑦ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ

(SARA; 2002), ᐅᖓᑖᓅᓗᐊᖅᑐᖅ 40−ᓂᑦ ᐊᒥᓱᕈᖅᑎᑦᑎᑲᓐᓂᓂᕐᒧᑦ ᐅᓂᒃᑳᓕᐅᖅᓯᒪᔪᑦ

(ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐊᒥᓱᕈᖅᑎᑦᑎᑲᓐᓂᓂᕐᒧᓪᓗ ᐸᕐᓇᐅᑏᑦ) ᐅᑭᐅᖅᑕᖅᑑᑉ ᓂᕐᔪᑎᖏᓐᓄᑦ

ᐅᓗᕆᐊᓇᖅᑐᒦᑦᑐᓄᑦ ᐋᖅᑭᔅᓱᐃᓯᒪᔪᑦ ᑎᑎᕋᖅᑐᑎᓪᓗ ᐱᓕᕆᖃᑎᖃᖅᑐᑎᑦ ᐅᑭᐅᖅᑕᖅᑐᒥ

ᓄᓇᖃᖅᑳᖅᓯᒪᔪᓂᓪᓗ ᐊᐅᓚᑦᑎᖃᑕᐅᔪᓂᒃ.  

 ᑎᑎᕋᖅᑕᐅᔪᖃᓚᐅᖅᑎᓪᓗᒍ ᑕᒪᒃᑯᓂᖓ, ᐱᒋᐊᕈᑎᔅᓴᓂᒃ ᐸᕐᓇᐅᑎᓂᒃ, ᓇᓗᓇᐃᔭᐃᓚᐅᕐᒥᔪᑦ

ᖃᓄᖅ ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᐊᕐᒪᖔ ᐸᕐᓇᓪᓗᑎᑦ ᐊᑐᖅᑎᑕᐅᓗᑎᓪᓗ, ᐊᒻᒪᓘᓐᓃᑦ

ᐊᑐᓕᖅᑎᑦᑎᓂᕐᒧᑦ ᐅᓂᒃᑳᑦ, ᐅᓂᒃᑳᑦ ᖃᓄᖅ ᐊᑐᓕᖅᑎᑦᑎᓂᕐᒥᑦ ᐱᕙᓪᓕᒻᒪᖔ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᑦ, ᑕᐃᒪᐃᑦᑐᓕᐅᖃᑦᑕᕆᐊᖃᕐᖓᑕ ᐊᕐᕌᒍᑦ ᑕᓪᓕᒪᑦ

ᐊᓂᒍᕐᓂᑕᒫᑦ. 

 ᑖᒃᑯᐊ ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᒫᓐᓇ ᑲᒪᕙᓪᓕᐊᔪᑦ

ᐱᓕᕆᐊᕆᔭᕆᐊᓕᖏᓐᓂ ᑕᒪᒃᑯᓂᖓ. 

ᐱᒋᐊᕈᑎᔅᓴᐃᑦ ᐸᕐᓇᐅᑎᖏᑦ

 ᐱᒋᐊᕈᑎᕐᓂᕐᒧᑦ ᐸᕐᓇᐅᑎᑕᖃᕆᐊᓕᒃ ᒪᓕᑦᑐᒋᑦ 47 ᑕᐃᑲᓂ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ

ᐱᖁᔭᖏᓐᓂ (2002) ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᐸᓇᐅᑏᑦ, ᐊᒥᓱᕈᖅᑎᑦᑎᑲᓐᓂᕈᓐᓇᖅᑑᔮᖅᑲᑕ. 

 ᐱᔾᔪᑎᖏᑦ ᐱᒋᐊᕈᑎᓄᑦ ᐸᕐᓇᐅᑏᑦ ᐃᑲᔪᖅᑐᐃᒍᒪᓪᓗᑎᑦ ᑎᑎᕋᖅᑕᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ

ᐊᑐᐃᓐᓇᐅᓕᖅᑐᑎᑦ ᐊᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᓇᓗᓇᐃᔭᐃᑦᑎᐊᖅᑐᑎᑦ

ᖃᓄᖅ ᐸᕐᓇᒻᒪᖔᑕ ᐊᒥᓱᕈᖅᑎᑦᑎᑲᓐᓂᕋᓱᐊᕐᓗᑎᑦ. ᓇᓗᓇᐃᔭᓯᒪᒻᒥᔪᑦ ᓯᕗᓪᓕᖅᐸᐅᑎᒋᐊᓕᖏᓐᓂᓪ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐸᕐᓇᐅᑎᓂᒃ ᑲᔪᓯᑦᑎᐊᖁᓪᓗᒋᑦ ᑐᕌᒐᖏᑦ ᓇᓗᓇᐃᔭᖅᓯᒪᔪᑦ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐸᕐᓇᐅᑏᑦ, ᐱᖃᓯᔾᔨᔪᑦ ᐱᒋᐊᕈᑎᓂᒃ ᑲᒪᓗᑎᑦ

ᐅᓗᕆᐊᓇᖅᑐᒦᑦᑐᓂᒃ, ᐅᔾᔨᖅᓱᕆᐊᓕᓐᓂᑦ ᓂᕐᔪᑎᓂᒃ ᐊᒥᓱᕈᖅᑎᑦᑎᑲᓐᓂᕋᓱᐊᖅᑎᓪᓗᒋᑦ, ᐊᒻᒪᓗ



ᐸᖅᑭᔭᐅᓗᑎᑦ ᓇᔪᒐᖏᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪ ᓂᕐᔪᑏᑦ ᐱᒋᐊᕈᑎᓄᑦ ᐸᕐᓇᐅᑏᑦ

ᐱᖃᓯᐅᔾᔨᓯᒪᒻᒥᔪᑦ ᖃᐅᔨᓴᖃᑦᑕᕆᐊᖃᕐᓂᖏᓐᓂ ᐃᓄᐃᑦ ᒪᑭᒪᔾᔪᑎᔅᓴᖏᑎᒍᑦ ᐊᑭᖏᓐᓂ

ᐃᑲᔫᑎᔅᓴᖏᓐᓂᓪᓗ ᑕᒪᓐᓇ ᐊᑐᓕᖅᑎᑕᐅᑎᓪᓗᒍ.

 ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᒪᓕᒻᒥᔪᑦ ᐊᔾᔨᓴᐃᓐᓇᖏᓐᓂ ᐋᖅᑮᓯᒪᓪᓗᑎᑦ ᑲᑎᒪᑎᑦᑎᒋᐊᖃᖅᑐᑎᓪᓗ

ᐊᐅᓚᑦᑎᔩᑦ ᐸᕐᓇᐅᑎᖏᓐᓃᑦᑐᑦ ᐊᒻᒪᓗ ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᐸᕐᓇᐅᑎᓂᒃ, 

ᐱᖃᓯᐅᑎᓪᓗᒋᑦ ᒪᕐᕉᒃ ᐃᖅᑲᖅᑐᐃᕕᓕᕆᓂᒃᑯᑦ ᕿᒥᕐᕈᔭᐅᒋᐊᓖᑦ ᐊᒻᒪᓗ ᑐᔅᓯᕋᑦᑎᐊᕐᓗᑎᑦ

ᐸᐃᑉᐹᖅᑎᒍᑦ ᐃᑲᔪᖅᑐᐃᔾᔪᑎᔅᓴᓂᒃ ᐆᒪᔪᓕᕆᔨᕐᔪᐊᒃᑯᓐᓂ (NWMB) ᐅᖃᓕᒫᒐᕈᕐᓗᑎᑦ ᑕᐃᑲᓂ

ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ (SAR) ᑭᒃᑯᑐᐃᓐᓇᕐᓄᑦ ᐊᑎᓕᐅᖅᓯᒪᒋᐊᓕᓐᓄᑦ.

ᐊᑐᓕᖅᑎᑕᐅᓂᖏᓐᓄᑦ ᐅᓂᒃᑳᑦ

 ᐊᑐᓕᖅᑎᑦᑎᓂᕐᒧᑦ ᐅᓂᒃᑳᑦ ᐱᔭᕆᐊᓖᑦ ᒪᓕᑦᑐᑎᑦ ᒪᓕᒐᕐᓂᑦ 46, 55, ᐊᒻᒪᓗ 72 ᑕᐃᑲᓂ

ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ (2002) ᐊᒻᒪᓗ ᐃᓄᑐᐃᓐᓇᕐᓄᑦ ᓴᖅᑭᖅᑕᐅᒋᐊᓖᑦ

ᐅᑭᐅᓄᑦ ᑕᓪᓕᒪᑦ ᐃᓗᐊᓂ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᓂᒃ ᓴᖅᑮᑉᐸᑕ. 

 ᑖᒃᑯᐊ ᐅᓂᒃᑳᑦ ᓇᐃᓈᖅᓯᒪᔪᑦ ᐱᕙᓪᓕᐊᓂᖏᓐᓂ ᑲᒪᒋᔭᑦᑎᐊᖅᑐᑎᓪᓗ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑐᕌᒐᖏᓐᓂ, ᐊᑐᓕᖅᑎᑦᑎᓂᕐᒧᑦ ᐱᐅᖅᓱᐊᓂᕐᒧᑦ ᐱᒋᐊᕈᑎᓂᒃ

ᐊᒻᒪᓗ ᐋᖅᑭᓱᖅᑕᐅᑎᒋᓯᔪᑦ ᖃᐅᔨᓴᕐᓂᐅᒐᔭᖅᑐᑦ (ᐊᑐᕐᓂᐊᖅᑲᑕ) ᓇᓗᓇᐃᔭᖅᓯᒪᓪᓗᑎᑦ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᓂᒃ, ᒪᓕᑦᑐᑦ ᑲᔪᓯᑎᑕᐅᓂᖏᓐᓂ ᖃᐅᔨᓴᖅᑐᑎᑦ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒥᑦ, ᐊᒻᒪᓗ ᐊᑐᓕᖁᒐᔭᖅᑕᖏᓐᓂ ᓯᕗᓂᑦᑎᓐᓂ ᑐᓂᓯᓗᑎᑦ

ᐊᐅᓚᑦᑎᓂᕐᒧᑦ ᐱᐅᖅᓱᐊᓂᕐᒧᓪᓗ. 

 ᐅᓂᒃᑳᓕᐅᖅᐸᓪᓕᐊᑎᓪᓗᒍ ᐊᑐᓂ, ᑐᓴᕈᒪᓂᑦᑎᓐᓂ ᑐᔪᐃᒐᔭᖅᑐᒍᑦ ᐊᐅᓚᑦᑎᖃᑕᓕᒫᓂᒃ

ᓄᓇᓕᓐᓂᓪᓗ, ᐆᒪᔪᕐᓂᐊᖅᑎᑯᑦ (HTO/HTA), (ᐱᖓᓱᓂᑦ ᐊᕕᑦᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ

ᑲᑐᔾᔨᖃᑎᒌᖏᑦ (RWO), ᐆᒪᔪᓕᕆᔨᕐᔪᐊᒃᑯᑦ (NWMB) ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ, 

ᑐᓐᖓᕕᒃᑯᑦ (NTI) ᐊᒻᒪᓗ ᓄᓇᕗᑦ ᒐᕙᒪᒃᑯᑦ (GN) ᐃᖅᑲᓇᐃᔭᖅᑏᑦ ᑐᑭᓯᒋᐊᕈᑎᓂᑦ ᑐᓂᓯᒐᔭᖅᑐᖅ

ᐱᒋᐊᕈᑎᒋᓂᐊᖅᑕᖏᓐᓂ, ᑕᐃᒃᑯᐊ ᑐᓴᖅᑎᑦᑎᒍᒪᔪᑦ ᕿᒥᕐᕈᒍᓐᓇᖅᑎᑕᐅᒐᔭᖅᑐᑦ

ᑕᐃᒫᓪᓗᐊᖑᒐᓗᐊᕐᒪᖔᑕ. 

 ᐊᑐᓕᖅᑎᑦᑎᓂᕐᒧᑦ ᐅᓂᒃᑳᑦ ᒪᓕᑦᑐᑦ ᖃᐅᔨᓴᐅᑎᒥᓂᕐᓂᑦ ᐊᒻᒪᓗ ᑕᑯᓐᓇᖅᑐᑎᑦ

ᐅᓂᒃᑳᓕᐊᕆᔪᒪᔭᒥᓂᒃ ᐱᒋᐊᕈᑎᔅᓴᖏᓐᓂ ᐱᔭᕇᖅᑕᐅᓯᒪᔪᓂᒃ ᑲᔪᓯᔪᓂᓪᓘᓐᓃᑦ. 

ᐊᓯᔾᔨᖅᑕᐅᒐᔭᓐᖏᑦᑐᕐᓕ ᓯᕗᓂᑦᑎᓐᓂ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᕇᖅᓯᒪᔪᖅ, ᐊᒻᒪᓗ

ᓄᑖᓂᑦ ᓴᖅᑮᒐᔭᓐᖏᑦᑐᑦ ᐱᐅᖅᓱᓂᕐᒧᑦ ᐱᒋᐊᕈᑎᓂᒃ; ᑕᐃᒪᐃᓐᓂᖓᓐᓄᑦ, 

ᑲᑎᒪᑎᑦᑎᒋᐊᖃᕋᔭᓐᖏᑦᑐᓪᓕ ᐃᓄᑐᐃᓐᓇᕐᓂᑦ. 

ᖃᓄᐃᓕᖓᓂᐊᓕᕐᒪᖔᑦᑕ: 

 ᑐᓴᐅᒪᔾᔪᑎᔅᓴᓂᑦ ᑐᓂᐅᖅᑲᐃᒐᔭᖅᑐᑦ ᐆᒪᔪᕐᓂᐊᖅᑎᑯᓐᓄ (HTO/HTA), ᓂᕐᔪᑎᓕᕆᓂᕐᒧᑦ

ᐊᐅᓚᑦᑎᔨᓄᑦ ᑲᑎᒪᔨᖏᓐᓄᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ (GN) ᓇᓗᓇᐃᔭᐃᓯᒪᔪᓂᒃ ᑲᓇᑕᒥ 

ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᐱᔭᕇᕈᒫᖅᑕᖏᓐᓂ ᑕᕝᕙᓂ ᑎᑎᕋᖅᓯᒪᔪᓂᑦ. 

ᓇᐃᓈᖅᓯᒪᔪᓂᒃ ᐊᑐᓂ ᐊᑐᓕᖅᑎᑦᑎᓂᕐᒧᑦ ᐅᓂᒃᑳᖅᑕᓕᒃ ᐊᒻᒪᓗ ᐱᒋᐊᕈᑎᔅᓴᓄᑦ ᐸᕐᓇᐅᑏᑦ

ᐱᖃᓯᔾᔨᓯᒪᔪᑦ ᓇᓗᓇᐃᔭᐃᓯᒪᓪᓗᑎᑦ ᐱᔾᔪᑎᖏᓐᓂ, ᖃᓄᕐᓗ ᐋᖅᑭᓱᖅᑕᐅᓂᐊᕐᒪᖔᑕ (ᑭᖑᓕᕇᑦ



ᐱᓕᕆᐊᖑᓂᐊᖅᑐᑦ ᓯᓚᑖᓃᓐᖔᖅᑐᓪᓗ ᐱᖃᑕᐅᔪᑦ). ᑕᒪᒃᑯᐊ ᓇᐃᓈᖅᓯᒪᔪᑦ

ᐃᓚᓕᐅᑎᓯᒪᖃᑦᑕᕐᓂᐊᖅᑐᑦ. 

ᐱᒋᐊᕈᑎᔅᓴᐃᑦ ᐸᕐᓇᐅᑎᖏᑦ

 ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᑎᑎᕋᖅᑕᐅᕙᓪᓕᐊᔪᑦ ᓂᕐᔪᑎᓕᕆᓂᕐᒥᑦ ᑕᐃᑲᓃ ᐃᓚᒋᔭᐅᔪᓂᒃ

ᓄᓇᕗᒻᒥ ᓄᓇᖅᐸᓯᒻᒦᑦᑐᑦ (Peary) ᑐᑦᑐᐃᑦ.  

 ᓄᓇᓖᑦ, ᐆᒪᔪᕐᓂᐊᖅᑎᑯᑦ (HTO/HTA), ᐊᕕᑦᑐᖅᓯᒪᔪᑦ ᓂᕐᔪᑎᓕᕆᓂᕐᒧᑦ ᑲᑐᔨᖃᑎᒌᑦ, ᒐᕙᒪᒃᑯᓪᓗ

ᐃᓗᐊᓃᑦᑐᑦ ᖃᓂᑦᑐᒥ ᓄᓇᖅᐸᓯᒻᒦᑦᑐᑦ (Peary) ᑐᑦᑐᐃᑦ ᕿᒥᕐᕈᔪᓐᓇᖅᑎᑕᐅᓛᕐᖓᑕ

ᑎᑎᕋᖅᑕᐅᓯᒪᔪᓂᒃ ᑐᓴᕐᕕᒋᔪᒪᓪᓗᑎᒍᓪᓗ ᓯᕗᓪᓕᖅᐹᖓᓂ ᐃᖅᑲᖅᑐᐃᕕᓕᕆᓂᑦᑎᒍᑦ

ᕿᒥᕐᕈᔭᐅᓂᖏᑦ. ᑖᓐᓇ ᑎᑎᕋᖅᑕᐅᓯᒪᔪᖅ ᑐᓂᔭᐅᒐᔭᖅᑐᖅ ᐆᒪᔪᓕᕆᔨᕐᔪᐊᒃᑯᓐᓄ (NWMB) 

ᐃᑲᔪᖅᑐᖅᑕᐅᔪᒪᓗᑎᑦ ᓴᖅᑭᖅᑕᐅᓯᒪᔪᓄᑦ ᐃᓄᑐᐃᓐᓇᕐᓄᑦ ᐅᖃᕐᕕᖃᖅᑎᑕᐅᓗᑎᓪᓗ, ᒪᓕᓪᓗᑎᑦ

ᒪᓕᒋᐊᓕᓐᓂᑦ ᑎᑎᕋᖅᑕᐅᓂᖏᓐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ

ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᐸᕐᓇᐅᑎᓂᒃ. 

ᐊᑐᓕᖅᑎᑕᐅᓂᖏᓐᓄᑦ ᐅᓂᒃᑳᑦ

 ᐊᑐᓕᖅᑎᑦᑎᓂᕐᒧᑦ ᐅᓂᒃᑳᑦ ᓇᐅᔭᕚᓄᑦ ᐊᒻᒪᓗ ᓇᐃᔭᑦ ᐱᔭᕇᔭᖅᑕᐅᓗᑎᑦ ᑎᑎᕋᖅᑕᑦ

ᓴᖅᑭᖅᑕᐅᓗᑎᓪᓗ ᑖᒃᑯᓄᖓ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ (SAR) ᑭᒃᑯᑐᐃᓐᓇᕐᓄᑦ

ᐊᑎᓕᐅᖅᓯᒪᒋᐊᓕᓐᓄᑦ. ᐱᔭᕇᔭᕐᓗᒋᑦ ᖃᐅᔨᒃᑲᐃᔾᔪᑏᑦ ᓄᓇᓕᓕᒫᓄᑦ ᑐᔫᑕᐅᓗᑎᑦ, 

ᐆᒪᔪᕐᓂᐊᖅᑎᑯᑦ (HTO/HTA), ᐊᕕᖅᑐᖅᓯᒪᔪᓄᑦ ᓂᕐᔪᑎᓕᕆᓂᕐᒧᑦ ᑲᑐᔾᔨᖃᑎᒌᓐᓄᑦ, ᒐᕙᒪᒃᑯᓄᓪᓗ

ᖃᓂᒋᔭᓕᓐᓄᑦ ᑕᒪᒃᑯᓂᖓ ᓂᕐᔪᑎᓂᒃ. 

 ᑐᑭᓯᒋᐊᕈᑏᑦ ᐱᔭᐅᓯᒪᓕᖅᑐᑦ ᑐᔅᓯᕋᐅᑎᐅᓯᒪᔪᑦ ᑖᒃᑯᐊ ᑖᐸᓐ (Dolphin) ᐊᒻᒪᓗ ᔫᓐᔨᐊᓐ

(Union) ᑐᑦᑐᐃᑦ ᐃᓕᔭᐅᓯᒪᓕᕋᔭᖅᑐᑦ ᐊᑐᖅᑕᐅᓗᑎᑦ. ᑕᐃᒃᑯᐊ ᑐᓂᔭᓯᒪᔪᑦ, ᐅᑭᐅᖅᑕᖅᑑᑉ

ᒐᕙᒪᒃᑯᖏᓐᓄᑦ (GN) ᐊᒻᒪᓗ ᐊᕕᖅᑐᖅᓯᒪᔪᓄᑦ ᓂᕐᔪᑎᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ

(ᐱᖓᓱᓂᑦ ᐊᕕᑦᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ (RWO), ᐆᒪᔪᓕᕆᔨᕐᔪᐊᒃᑯᑦ

(NWMB) ᕿᒥᕐᕈᔪᓐᓇᖅᑎᑕᐅᓛᕐᒥᔪᑦ ᑭᒡᒐᖅᑐᐃᔨᖃᑦᑎᐊᕐᓗᑎᑦ. ᕿᒥᕐᕈᒌᖅᑲᑕ, ᐊᓪᓚᕕᐅᑉ

ᐃᓗᐊᓂ ᓈᒻᒪᒋᔭᐅᓕᕐᓗᑎᑦ ᓴᖅᑭᖅᑕᐅᓕᕐᓗᑎᑦ ᑖᒃᑯᓄᖓ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ

(SAR) ᑭᒃᑯᑐᐃᓐᓇᕐᓄᑦ ᐊᑎᓕᐅᖅᓯᒪᒋᐊᓕᓐᓄᑦ ᐱᔭᕇᔭᖅᓯᒪᓗᑎᑦ. 

ᑎᑎᕋᖅᑕᐅᓯᒪᔪᖅ:  ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ, ᐅᑭᐅᖅᑕᖅᑐᒥ

ᐅᓪᓗᖓ ᑎᑎᕋᖅᑕᐅᓂᖓᓐᓄᑦ:   2025-08-22

https://ecprccsarstacct.z9.web.core.windows.net/files/SARAFiles/legacy/plans/mp_barren-ground_caribou_dolphin_and_union_pop_e_final.pdf
https://ecprccsarstacct.z9.web.core.windows.net/files/SARAFiles/legacy/plans/mp_barren-ground_caribou_dolphin_and_union_pop_e_final.pdf


ᐃᓚᒍᑕᖓ A

ᓇᐃᓈᖅᓯᒪᔪᑦ ᐱᒋᐊᕈᑕᐅᔭᕆᐊᓖᑦ ᐸᕐᓇᐅᑎᖏᑦ (AP) 

ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᑕᐃᒪᐃᒋᐊᓖᑦ ᒪᓕᒐᖅ ᒪᓕᑦᑐᒍ 47 ᑕᕝᕙᓂ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ

ᐱᖁᔭᖏᓐᓂ (2002) ᐃᓚᒋᖃᓯᐅᑎᒻᒪᒋᑦ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᒐᓚᓐᓂᑦ ᒐᕙᒪᑐᖃᒃᑯᓐᓂ

ᓂᕐᔪᑎᓂᒃ ᐅᓗᕆᐊᓇᖅᑐᓕᕆᔪᓂᒃ ᑖᒃᑯᐊ ᑎᑎᕋᖅᓯᒪᔪᑦ ᓴᖅᑭᖅᑕᐅᓯᒪᔪᑦ ᒪᓕᑦᑐᑎᑦ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐸᕐᓇᐅᑎᓂᒃ, ᑕᐃᒪᐃᒋᐊᖃᖅᑐᒋᔭᐅᑉᐸᑕ. ᑎᑎᕋᖅᑕᐅᔪᓐᓇᖅᑐᑦ

ᓴᖅᑭᖅᑕᐅᓗᑎᑦ ᑕᐃᒫᔅᓴᐃᓐᓇᖅ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐸᕐᓇᐅᑎᑎᒍᑦ, ᐅᕝᕙᓘᓐᓃᑦ ᓱᓕᔪᑎᒍᑦ. 

ᐱᔾᔪᑎᖃᖅᑐᑦ ᑖᒃᑯᐊ ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᒪᓕᖁᓪᓗᒋᑦ ᓴᖅᑭᖅᑕᐅᓯᒪᔪᑎᒃ ᑎᑎᕋᖅᓯᒪᔪᓂᒃ

ᐊᒥᓱᕈᖅᑎᑎᑲᓐᓂᕐᒧᑦ ᐸᕐᓇᐅᑎᒃ ᐊᒻᒪᓗ ᓇᓗᓇᐃᔭᖅᓯᒪᓂᖅᓴᐅᓪᓗᑎᑦ ᐸᕐᓇᐅᑏᑦ

ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ. ᑖᒃᑯᐊ ᓇᓗᓇᐃᔭᐃᓯᒪᔪᑦ ᓯᕗᓪᓕᖅᐸᐅᑎᒋᐊᖃᕐᓂᖏᓪᓗ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐱᒋᐊᕈᑎᓂᒃ ᑲᔪᓯᖁᓪᓗᒋᑦ ᑐᕌᒐᖏᓐᓂ ᑕᐃᑲᓂ ᓇᓗᓇᐃᔭᖅᓯᒪᔪᓂᒃ

ᐊᒥᓱᕈᖅᑎᑦᑎᑲᓐᓂᓂᕐᒧᑦ ᐸᕐᓇᐅᑎᓂᒃ, ᐱᖃᓯᐅᔾᔨᓯᒪᔪᑦ ᑲᒪᒋᔭᕆᐊᓕᓐᓂᑦ ᐅᓗᕆᐊᓇᖅᑐᒦᑦᑐᓂᒃ, 

ᐅᔾᔨᖅᓱᕆᐊᓕᓐᓂᑦ ᓂᕐᔪᑎᓂᒃ ᐊᒥᓱᕈᖅᑎᑕᐅᑲᓐᓂᕋᓱᐊᖅᑐᓂᒃ, ᐸᖅᑭᔭᓂᓪᓗ ᓇᔪᒐᓪᓗ ᓂᕐᔪᑎᓄᑦ

ᓇᓗᓇᐃᔭᖅᑕᐅᓯᒪᔪᑦ ᑕᐃᒃᑯᐊ ᓂᕐᔪᑏᑦ. ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᐱᖃᓯᐅᔾᔨᓯᒪᒻᒥᔪᑦ ᐅᔾᔨᖅᓱᕆᐊᓕᖏᓐᓂ

ᐃᓄᓕᕆᓂᕐᒧᑦ ᒪᑭᒪᔾᔪᑎᔅᓴᓄᓪᓗ ᐊᑭᖏᓐᓂ ᐃᑲᔫᑎᔅᓴᖏᓐᓂᓪᓗ ᓴᖅᑭᖅᓯᒪᔪᓂᒃ ᐊᑐᓕᖅᑎᑦᑎᓂᕐᒧᑦ. 

ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᒪᓕᒃᑲᔭᖅᑐᑦ ᑕᐃᒪᐃᑦᑐᓴᐃᓐᓇᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᓂᑎᒃ ᐊᒻᒪᓗ

ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐸᕐᓇᐅᑎᓂᒃ.  

ᑲᔪᓯᕙᓪᓕᐊᓂᐊᕐᓂᖏᓐᓄᑦ ᓇᓗᓇᐃᔭᖅᓯᒪᔪᑦ

 ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᑎᑎᕋᖅᑕᐅᓯᒪᔪᑦ ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS), ᒪᓕᑦᑐᑎᑦ

ᓴᖅᑭᖅᑕᐅᓯᒪᔪᓂᒃ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᓂᒃ

 ᓯᕗᓕᖅᐹᒥ ᐃᖅᑲᖅᑐᐃᕕᓕᕆᓂᒃᑯᑦ ᕿᒥᕐᕈᔭᐅᓗᑎᑦ (JR1) ᑎᑎᕋᖅᑕᓯᒪᔪᑦ ᐱᒋᐊᕈᑎᓄᑦ ᐸᕐᓇᐅᑏᑦ, 

ᑐᓴᕐᕕᖃᕈᒪᓪᓗᑎᓪᓗ

 ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᐃᓕᔭᐃᓗᑎᑦ ᑲᒪᒋᔭᐅᓗᑎᓪᓗ ᐅᖃᐅᓯᒥᓃᑦ

 ᐊᐃᑉᐸᖓᓂ ᐃᖅᑲᖅᑐᐃᕕᓕᕆᓂᒃᑯᑦ ᕿᒥᕐᕈᔭᐅᓗᑎᑦ (JR2) ᑎᑎᕋᖅᑕᐅᓯᒪᔪᑦ ᐱᒋᐊᕈᑎᓄᑦ ᐸᕐᓇᐅᑏᑦ, 

ᐃᑲᔪᖅᑐᖅᑕᐅᒍᒪᓗᑎᓪᓗ ᓴᖅᑭᖅᑕᐅᓯᒪᔪᓄᑦ ᐃᓄᓐᓂᒃ ᐅᖃᕈᓐᓇᖅᑎᑕᐅᓗᑎᑦ ᓈᒻᒪᓕᖅᑲᑦ

 ᑎᑎᕋᖅᑕᐅᓯᒪᔪᑦ ᐱᒋᐊᕈᑎᓄᑦ ᐸᕐᓇᐅᑏᑦ ᓴᖅᑭᖅᑕᐅᓗᑎᑦ ᑖᒃᑯᓄᖓ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ

(SAR) ᑭᒃᑯᑐᐃᓐᓇᕐᓄᑦ ᐊᑎᓕᐅᖅᓯᒪᒋᐊᓕᓐᓄᑦ ᐅᓪᓗᓄᑦ 60−ᓄᑦ ᑭᒃᑯᑐᐃᓐᓇᐃᑦ ᐅᖃᕈᓐᓇᖅᑎᑕᐅᓗᑎᑦ

 ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᑲᒪᒋᔭᐅᖁᓪᓗᒋᑦ ᐃᓕᔭᐅᓗᑎᓪᓗ ᐅᖃᐅᓯᒥᓃᑦ. 

ᐱᔭᕇᖅᓯᒪᓕᖅᑲᑕᓗ ᓴᖅᑭᕐᓗᒋᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ (SAR) ᑭᒃᑯᑐᐃᓐᓇᕐᓄᑦ

ᐊᑎᓕᐅᖅᓯᒪᒋᐊᓕᓐᓄᑦ ᐱᔭᕇᖅᓯᒪᓕᕐᓗᑎᑦ

*ᐆᔭᐅᔭᑦ ᑎᑎᕋᖅᓯᒪᔪᑦ ᐃᓚᓕᐅᔾᔭᐅᒍᓐᓇᕐᓂᖏᓐᓄᑦ ᐱᓕᕆᖃᑕᐅᓗᑎᑦ



ᐱᕙᓪᓕᐊᓂᐊᓕᖅᑐᑦ ᐱᒋᐊᕈᑎᓄᑦ ᐸᕐᓇᐅᑏᑦ

ᓄᓇᖅᐸᓯᒻᒦᑦᑐᑦ (Peary) ᑐᑦᑐᑦ – ᐱᒋᐊᕈᑎᔅᓴᓄᑦ ᐸᕐᓇᐅᑏᑦ

ᒪᓕᑦᑎᐊᖅᑐᖅ 2022 ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᐅᓂᒃᑳᑦ

ᖃᓄᐃᑦᑐᓂᑦ ᓂᕆᐅᒋᔭᖃᕐᓂᐊᕐᒪᖔᖅᐱᑦ: 

ᑕᒫᓂ ᖃᓂᒋᔭᖓᓐᓃᒃᑯᕕᑦ ᑎᑎᕋᖅᓯᒪᔪᓂᒃ ᒪᑯᓄᖓ ᓂᕐᔪᑎᓄᑦ, 

ᐊᐱᕆᔭᐅᒐᔭᖅᑐᑎᑦ ᕿᒥᕐᕈᔪᓐᓇᕐᒪᖔᖅᐱᑦ ᐋᖅᑭᒋᐊᕆᐊᓕᓐᓂᑦ

ᐱᒋᐊᕈᑎᔅᓴᓄᑦ ᐸᕐᓇᐅᑎᓂᒃ. 

https://ecprccsarstacct.z9.web.core.windows.net/files/SARAFiles/legacy/plans/rs_peary_caribou_e_final.pdf
https://ecprccsarstacct.z9.web.core.windows.net/files/SARAFiles/legacy/plans/rs_peary_caribou_e_final.pdf


ᓇᐃᓈᖅᓯᒪᔪᑦ ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ (IR) 

ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ ᑕᐃᒪᐃᒋᐊᓖᑦ ᒪᓕᒐᖅ ᒪᓕᑦᑐᒍ 46, 55, ᐊᒻᒪᓗ 72 ᑕᐃᑲᓂ ᓂᕐᔪᑎᓂᑦ

ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ ᐅᓂᒃᑳᓕᐅᕆᐊᓖᑦ ᐊᑐᓕᖅᑎᑦᑎᓂᕐᒧᑦ ᐊᒥᓱᕈᖅᑎᑦᑎᑲᓐᓂᓂᕐᒧᑦ

ᑎᑎᕋᖅᓯᒪᔪᓂᒃ (ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᒥᓱᕈᖅᑎᑦᑎᑲᓐᓂᓂᕐᒧᑦ ᐸᕐᓇᐅᑏᑦ, ᐅᕝᕙᓘᓐᓃᑦ

ᐱᒋᐊᕈᑎᔅᓴᓄᑦ ᐸᕐᓇᐅᑏᑦ) ᐊᒻᒪᓗ ᐱᕙᓪᓕᐊᓂᖏᓐᓂ ᑲᔪᓯᖁᓪᓗᒋᑦ. ᒪᓕᑦᑐᒋᑦ ᓂᕐᔪᑎᓂᑦ

ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ (SARA), ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ (IR) ᓴᖅᑭᖅᑕᐅᖃᑦᑕᕆᐊᓖᑦ

ᑎᑎᕋᖅᓯᒪᓗᑎᑦ ᐅᑭᐅᓄᑦ ᑕᓪᓕᒪᑦ ᐃᓗᐊᓂ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᑦ ᓴᖅᑭᖅᑕᐅᓗᑎ.ᑦ

ᑕᒪᒃᑯᐊ ᐅᓂᒃᑳᑦ ᓇᐃᓈᖅᓯᒪᔪᑦ ᐱᕙᓪᓕᐊᓂᖏᓐᓂ ᐊᒥᓱᕈᖅᑎᑦᑎᑲᓐᓂᕋᓱᐊᕐᓂᕐᒧᑦ ᑐᕌᒐᖏᓐᓂ, ᐊᔅᓱᕈᕐᓗᑎᑦ

ᐊᑐᓕᖅᑎᑦᑎᓂᕐᒥᑦ ᐱᐅᖅᓱᐊᕐᓂᕐᒥᑦ ᖃᖓᒃᑯᓪᓗ ᖃᐅᔨᓴᕆᐊᖃᕐᒪᖔᑕ (ᑕᐃᒪᐃᒋᐊᖃᖅᑲᑕ) 

ᓇᓗᓇᐃᔭᖅᓯᒪᔪᑦ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᓂᒃ, ᐅᖃᐅᓰᓪᓗ ᐱᔭᐅᖃᑦᑕᕐᓗᑎᑦ

ᐊᒥᓱᕈᖅᑎᑦᑎᓂᕐᒨᖓᔪᓂᒃ, ᐊᒻᒪᓗ ᐊᑐᓕᖁᔭᒥᓂᒃ ᐅᖃᐅᓯᕐᓗᑎᑦ ᓯᕗᓂᑦᑎᓐᓂ ᐊᐅᓚᑦᑎᓂᕐᒧᑦ

ᐱᐅᖅᓱᐊᓂᕐᒧᓪᓗ.  

ᐱᕙᓪᓕᐊᓂᐊᖅᑐᑦ ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ

(IR)  

ᐅᑭᐅᖅᑕᖅᑐᒥ ᖃᖅᑲᓕᒻᒥᐅᑦ ᑐᑦᑐᐃᑦ - 

ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ (IR) 2012 

ᐊᐅᓚᑦᑎᓂᕐᒧᑦ ᐸᕐᓇᐅᑏᑦ

ᑖᐸᓐ (Dolphin) ᐊᒻᒪᓗ ᔫᓐᔨᐊᓐ (Union) 

ᑐᑦᑐᐃᑦ – ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ (IR) 

2018−ᒥ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ

ᑲᔪᓯᕙᓪᓕᐊᓂᐊᕐᓂᖏᓐᓄᑦ ᓇᓗᓇᐃᔭᖅᓯᒪᔪᑦ

 ᑐᑭᓯᒋᖃᕈᑎᓪᓗᐊᑕᐃᑦ ᓄᐊᑕᐅᓯᒪᔪᑦ ᐊᒻᒪᓗ ᓯᕗᓂᖓᓂ ᑐᔅᓯᕋᖅᓯᒪᔪᑦ ᑐᓯᒋᐊᕈᑎᓂᒃ

ᐊᐅᓚᑦᑎᖃᑕᐅᔪᓂᒃ, ᓄᓇᖃᖅᑳᖅᓯᒪᔪᓂᒃ ᑲᑐᔾᔨᖃᒌᓐᓂᒃ, ᐊᒻᒪᓗ ᖃᐅᔨᓴᖅᑎᒻᒪᕆᓐᓂᒃ

ᐃᓗᐊᓃᑦᑎᐊᖁᓪᓗᒋᑦ ᓂᕐᔪᑎᑕᓕᐅᑉ

 ᑎᑎᕋᖅᑕᓯᒪᔪᑦ ᐋᖅᑭᒋᐊᕆᐊᓖᑦ ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᑐᓴᖅᓯᒪᓪᓗᑎᑦ

ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒋᓪᓗᑎᑦ ᑐᑭᓯᒋᐊᕈᑏᑦ

 ᕿᒥᕐᕈᒍᓐᓇᖅᑎᑕᐅᔪᑦ ᐅᖃᐅᓯᒥᓂᖏᑦ ᑕᐃᒫᓪᓗᕆᐅᒐᓗᐊᕐᒪᖔᑕ

 ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᐃᓕᓯᖁᓪᓗᒋᑦ ᑲᒪᓗᑎᓪᓗ ᑭᖑᓪᓕᖅᐹᓂᑦ

ᐅᖃᐅᓯᐅᔪᓂᒃ

 ᑎᑎᕋᖅᓯᒪᔪᑦ ᐊᓪᓚᕕᐅᑉ ᐃᓗᐊᓂ ᑐᓂᐅᖅᑲᕐᓗᒋᑦ ᓈᒻᒪᒋᔭᐅᖁᓪᓗᒋᓪᓗ ᓴᖅᑭᖅᑕᐅᑦᑕᓕᖅᑯᑦ

ᑕᐃᑯᖓ ᓂᕐᔪᑎᓂᒃ ᐅᓗᕆᐊᓇᖅᑐᒦᑦᑐᓂᒃ (SAR) ᑭᒃᑯᑐᐃᓐᓇᕐᓄᑦ ᐊᑎᓕᐅᖅᓯᒪᒋᐊᓕᓐᓄᑦ

*ᐆᔭᐅᔭᑦ ᑎᑎᕋᖅᓯᒪᔪᑦ ᐃᓚᓕᐅᔾᔭᐅᒍᓐᓇᕐᓂᖏᓐᓄᑦ ᐱᓕᕆᖃᑕᐅᓗᑎᑦ

https://ecprccsarstacct.z9.web.core.windows.net/files/SARAFiles/legacy/plans/mp_woodland_caribou_northern_mountain_population_e.pdf
https://ecprccsarstacct.z9.web.core.windows.net/files/SARAFiles/legacy/plans/mp_barren-ground_caribou_dolphin_and_union_pop_e_final.pdf
https://ecprccsarstacct.z9.web.core.windows.net/files/SARAFiles/legacy/plans/mp_barren-ground_caribou_dolphin_and_union_pop_e_final.pdf


ᖃᓄᐃᑦᑐᓂᑦ ᓂᕆᐅᒋᔭᖃᕐᓂᐊᕐᒪᖔᖅᐱᑦ: 

ᑕᒫᓂ ᖃᓂᒋᔭᖓᓃᒃᑯᕕᑦ ᑎᑎᕋᖅᓯᒪᔪᓂᒃ ᓇᓪᓕᐊᓐᓂ ᓂᕐᔪᑎᓄᑦ, ᑐᑭᓯᒋᐊᕈᑎᓂᑦ ᑐᓂᓯᔭᐅᖃᑦᑕᕋᔭᖅᑐᑎᑦ

ᓯᕗᓂᑦᑎᓐᓂ ᐱᒋᐊᕈᑎᔅᓴᓂᒃ ᒪᓕᑦᑐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᒪᓕᓪᓗᑎᓪᓗ ᐋᖅᑭᒋᐊᕆᐊᓕᓐᓂᒃ

ᑭᖑᓪᓕᖅᐹᖑᓂᐊᖅᑐᓂᒃ ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ (IR) ᕿᒥᕐᕈᔪᓐᓇᕐᒪᖔᖅᐱᑦ. 


	ᓇᐃᓈᖅᓯᒪᔪᑦ ᐱᒋᐊᕈᑕᐅᔭᕆᐊᓖᑦ ᐸᕐᓇᐅᑎᖏᑦ (AP)
	ᐱᒋᐊᕈᑎᔅᓴᓄᑦ ᐸᕐᓇᐅᑏᑦ ᑕᐃᒪᐃᒋᐊᓖᑦ ᒪᓕᒐᖅ ᒪᓕᑦᑐᒍ 47 ᑕᕝᕙᓂ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ (2002) ᐃᓚᒋᖃᓯᐅᑎᒻᒪᒋᑦ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᑎᑎᕋᖅᓯᒪᔪᒐᓚᓐᓂᑦ ᒐᕙᒪᑐᖃᒃᑯᓐᓂ ᓂᕐᔪᑎᓂᒃ ᐅᓗᕆᐊᓇᖅᑐᓕᕆᔪᓂᒃ ᑖᒃᑯᐊ ᑎᑎᕋᖅᓯᒪᔪᑦ ᓴᖅᑭᖅᑕᐅᓯᒪᔪᑦ ᒪᓕᑦᑐᑎᑦ ᐊᒥᓱᕈᖅᑎᑦᑎᑲᓐᓂᕋᓱᐊᓂᕐᒧᑦ ᐸᕐᓇᐅᑎᓂᒃ, ᑕᐃᒪᐃᒋᐊᖃᖅᑐᒋᔭᐅᑉᐸᑕ. ᑎᑎᕋᖅᑕᐅᔪᓐᓇᖅᑐᑦ ᓴᖅᑭᖅᑕᐅᓗᑎ...
	ᐱᕙᓪᓕᐊᓂᐊᓕᖅᑐᑦ ᐱᒋᐊᕈᑎᓄᑦ ᐸᕐᓇᐅᑏᑦ
	ᖃᓄᐃᑦᑐᓂᑦ ᓂᕆᐅᒋᔭᖃᕐᓂᐊᕐᒪᖔᖅᐱᑦ:

	ᑲᔪᓯᕙᓪᓕᐊᓂᐊᕐᓂᖏᓐᓄᑦ ᓇᓗᓇᐃᔭᖅᓯᒪᔪᑦ
	ᓇᐃᓈᖅᓯᒪᔪᑦ ᐊᑐᓕᖅᑎᑕᐅᓂᕐᒧᑦ ᐅᓂᒃᑳᑦ (IR)
	ᖃᓄᐃᑦᑐᓂᑦ ᓂᕆᐅᒋᔭᖃᕐᓂᐊᕐᒪᖔᖅᐱᑦ:

	ᑲᔪᓯᕙᓪᓕᐊᓂᐊᕐᓂᖏᓐᓄᑦ ᓇᓗᓇᐃᔭᖅᓯᒪᔪᑦ

